
Təbii ki, sosial şəbəkələrin olması 
bir çox məqamlarda faydalıdır. Bu, həm 
də ölkəmizdə demokratik prinsiplərin 
inkişafına verilən önəmin göstəricisidir. 
Unutmamalıyıq ki, əsrimiz informa-
siya-kommunikasiya texnologiyaları 
(İKT) əsridir. İndi heç bir dövlətin 
inkişafını informasiya-kommunikasiya 
texnologiyaları olmadan təsəvvür etmək 
mümkün deyil. Hətta, bir neçə il öncə 
Azərbaycanda “İKT ili” elan olunmuş 
və həmin müddətdən bu yana ölkəmizdə 
bu istiqamətdə inqilabi addımlar atılmış, 
böyük uğurlar əldə edilmişdir. Bütün 
bunlar ölkəmizin demokratik ənənələrə 
sadiqliyinin göstəricisidir.

Bu yöndə işlər hətta, ağır, üzücü 
pandemiya şəraitində belə davam etdi-
rilir. Bu baxımdan sosial şəbəkələrin, 
internet resurslarının olması da vacibdir 
və önəmlidir. Sosial şəbəkələr, inter-
net resursları vasitəsilə sahib olduğun 
dəyərlərlə, milli-mənəvi, tarixi, dini 
zənginliklərlə, keçmişinlə, bugününlə, 
inkişafınla, üzləşdiyin haqsızlıqlarla, 
ikili standartlarla bağlı öz fikirlərini, 
iradlarını, daha tez və daha asan şəkildə 
çatdırmaq imkanlarına maliksən. Bu, 
həm də sənin virtual olsa belə, dünyaya 
növbəti bir çıxışındır. Amma, həqiqətən 
də, sən haqq- ədalət yolundasansa, 
reallıq axtarışındasansa, şəxsi, dar, cılız 

maraqları deyil, ali, ülvi dəyərləri 
hədəfləmisənsə. Təəssüf ki, 
sosial şəbəkə istifadəçilərinin və 
izləyicilərinin sayının gündən-
günə artmasına baxmayaraq, 

bir çox hallarda bunun əksini görür və 
müşahidə edirik. Bir çox sosial şəbəkə 
istifadəçiləri bu məkanı kimlərəsə, hətta 
dövlətə, Vətənə, millətə, dəyərlərə qarşı 
savaş meydanına çevirir, söyüş, təhqir, 
böhtan, şantaj vasitəsinə döndərir. Bunlar 
isə çox narahatedici və qorxulu tendensi-
yalardır.

Təəssüf ki, son bir neçə ildə sosial 
şəbəkələr daha çox görünməz qüvvələrin 
ruporuna, tribunasına çevrilib. Bu 
məsələdə də ölkəmizi, müstəqilliyimizi 
gözü götürməyən dairələr, ermənipərəst 
anti-Azərbaycan mərkəzlər, onların 
ölkəmizdəki və xarici dövlətlərdəki 
əlaltıları, milli mənliyi olmayan in-
sanlar (əgər belələrinə insan demək 
mümkündürsə), qruplar daha fəaldırlar.

Bunu neçə illərdir həm sosial 
şəbəkələrdən, həm də digər internet 
resurslarından görürük. Bir çoxları üçün 
artıq (yəqin əvvəldən mövcud olmayıb) 
milli dəyər, milli mənlik, təəssübkeşlik 
deyilən keyfiyyətlər qalmayıb. Belə 
ünsürlər öz cılız, dar, məkrli, maraqları 
naminə hər şeyi tapdalamağa hazırdır və 
bunu da qulluqlarında durduqlarının qar-
şısında “canla-başla” yerinə yetirirlər... 
Dövlətimizə, Vətənimizə, ordumuza, 
hakimiyyət nümayəndələrimizə qarşı 
hər cür murdarlığa əl atırlar. Yəni, iftira 

yağdırmadıqları nəsə qalmır. 
Bəli, dövlətimiz kifayət qədər güclü 

və qüdrətli, xalqımız yetkin və iradəlidir. 
Belə satqın və xəyanətkarların istənilən 
addımının qarşısını almağa hazırıq və bu 
addımlar da zaman-zaman atılır. Amma 
hələ də öz ziyanlı və məkrli addımla-
rından vaz keçməyənlər var, hələ də 
düşmənin – işğalçı dövlətin və onun 
havadarlarının bu virtual məkan vasitəsilə 
ölkəmizə qarşı açıq və gizli formada 
basqıları, təxribatları davam etdirilir. Ona 

görə də kifayət qədər ayıq-sayıq olmaq 
zamanıdır. Ehtiyatı, tədbiri heç cür əldən 
vermək olmaz. 

Bəli, bu gün dünyanın əksər ölkələri, 
özlərini aparıcı, insan haqlarının, de-
mokratiyanın beşiyi hesab edən Avro-
pada, Amerikada belə sosial şəbəkələrin 
qanunvericiliklə tənzimlənməsi yo-
lunda addımlar atılır. Hətta bir çox 
ölkələrdə bununla bağlı qanunlar 
mövcuddur. Məsələn, son illər Almaniya 
qanunvericiliyinə nəzər saldıqda görürük 
ki, 2017-ci ildə qəbul edilmiş “Face-
book aktı” kimi də adlandırılan “Sosial 
şəbəkələrdə qanunvericiliyin tətbiqinin 
yaxşılaşdırılmasına dair” Qanun sosial 
şəbəkələrdə yalan təbliğat və saxta 
xəbərlərlə mübarizəni nəzərdə tutur. 18 
iyun 2020-ci ildə qəbul edilmiş “Sağçı 
ekstremizm və nifrət cinayətlərinə qarşı 
daha səmərəli mübarizə” Qanununa 
görə isə sosial şəbəkələr paylaşım-
ları silməklə bərabər, müəlliflərin İP 
ünvanları ilə birlikdə Federal Kriminal 
İdarəyə bəyan etməlidirlər. Terror və 
ya qətl cinayətləri zamanı isə Federal 
Kriminal İdarə istifadəçilərin qeydiy-
yat məlumatlarını da tələb edə bilər. 
Sonuncu qanun internetdə nifrət və 
ədavət yayan cinayətlərə, eləcə də uşaq 
pornoqrafiyasının yayılmasına qarşı cəza 
mexanizmlərini nəzərdə tutur. Qanuna 
görə sosial şəbəkələr açıq-aydın cinayət 
tərkibli paylaşımlar barədə Federal 
Kriminal İdarəsinə məlumat vermək 

öhdəliyi daşıyırlar.
Həmçinin, dost və qardaş Türkiyə 

Respublikasında internet məkanında baş 
verən qanunsuz fəaliyyətlərin qarşısının 
alınması istiqamətində hüquqi müstəvidə 
tədbirlər görülməkdədir. Belə ki, 2007-ci 
il mayın 4-də “İnternet məkanında ya-
yımların tənzimlənməsi və bu yayımlar 
vasitəsilə işlənən cinayətlərlə mübarizə 
aparılması haqqında” Qanun qəbul 
edilmişdir. Növbəti illərdə bu sahədə bir 
sıra addımlar atılmış və ən son olaraq, 

Türkiyə Böyük Millət Məclisi (TBMM) 
tərəfindən cari il iyulun 29- da sosial me-
diaya aid tənzimləmələri özündə ehtiva 
edən 9 maddədən ibarət dəyişikliklər 
qeyd olunan qanuna əlavə edilmişdir. 

Almaniyada olduğu kimi, bundan 
sonra Türkiyədə də sosial mediada böh-
tan, təhqir və təcavüz kimi cinayətlərin 
qarşısı bu yolla alınacaqdır. Twitter, Face-
book və digər böyük sosial media plat-
formaları ölkədə nümayəndəlik açmaq 
məcburiyyətində olacaq. Əks təqdirdə, 
5 mərhələli sanksiya tətbiq ediləcəkdir. 
Təhqir məzmunlu paylaşımlar isə 48 saat 
ərzində silinəcək və sair. Belə faktların 
sayını artırmaq olar, amma, hesab edirəm 
ki, buna o qədər də ehtiyac yoxdur. 
Odur ki, bu təcrübədən yararlanaraq, 
Azərbaycanda da bu yöndə addımların 
atılmasına ehtiyac var. Bununla bağlı 
məsələ dəfələrlə gündəmə gətirilib, 
müzakirələr aparılıb, hətta parlament 
səviyyəsində bir neçə dəfə buna toxunu-
lub.

Hesab edirəm ki, bir daha dünyadakı 
təcrübə öyrənilməklə, eyni zamanda, 
yerli xüsusiyyətlər nəzərə alınmaqla, 
sosial şəbəkələrlə bağlı tənzimləmə 
işlərinin aparılmasına, müvafiq qanunve-
riciliyin ya dəyişdirilməsinə, ya da qəbul 
edilməsinə şərait yaranıb.

Jalə ƏLİYEVA, 
Milli Məclisin deputatı, filologiya 

elmləri doktoru, professor

Təhqir meydanına çevrilmiş 
sosial şəbəkələrin fəaliyyəti hüquqi 

müstəvidə tənzimlənməlidir

Məkrli və təhlükəli qüvvələr, klaviatura 
“qəhrəmanları” sosial şəbəkələrin, internet 
resurslarının imkanlarından yararlanaraq, 
insanlara, siyasi rəqiblərinə, dövlətə, xalqa, 
hökumət və dövlət rəsmilərinə qarşı silah 
kimi istifadə etməyə çalışırlar. Onlar üçün 
əxlaq, dəyər və heç bir ölçü yoxdur. Hər kəsin 
üzərinə şər, böhtan atmaqdan, iftira yağdır-
maqdan, xaos yaratmaqdan sanki zövq alırlar. 
Ən təhlükəlisi isə odur ki, bir-biri ilə koordina-
siyalı fəaliyyət göstərən, simbioz təşkil edən 
qüvvələr terror xofu yaşadırlar.

Bu kimi mənfi və təhlükəli tendensiya-
ları artıq illərdir ki, dövlətimiz və xalqımız 
da yaşayır. Ermənipərəst, anti-Azərbaycan 
dairələrin “dirijor çubuğu” ilə hərəkət edən 
daxildəki və xaricdəki “sapı özümüzdən olan 
baltalar” Azərbaycanın müstəqil inkişafına, 
onun beynəlxalq aləmdə gündən-günə artan 
nüfuzuna, imicinə xələl yetirmək üçün hər cür 
addımlara gedirlər. Şəxsi, dar, cılız, məkrli 
maraqlar, vəzifə, kürsü, hakimiyyət hərisliyi, 
“bəkə də qaytardılar” xülyası bunları heç cür 
rahat buraxmır və bu səbəbdən də, istənilən 
çirkin planların, ssenarilərin icraçılarına 
çevrilirlər. Amma unudurlar ki, onların bu cür 
antidövlət, milli maraqlardan uzaq olan ad-
dımları cavabsız qala bilməz və qalmayacaq.

Azərbaycan hüquqi, demokratik dövlətdir, 
ölkəmiz mükəmməl Konstitusiya və modern 
qanunlarla idarə olunur. Heç kim, arxasında 
kimlərin, hansı güc mərkəzlərinin, məkirli 

çevrələrin dayanmasına baxmayaraq, özlərini 
əlahiddə, qanunlardan yuxarıda apararaq, 
istədiyi qanunsuz hərəkəti, cinayəti törədə 
bilməz. Onlar qanuni cəzalarını alacaqlar. 
Belə ünsürlərin qarşısında həm də qüdrətli 
Azərbaycan dövləti var. Nə onların, nə də 
məkrli havadarlarının planları, ssenariləri baş 
tutacaq. Necə ki, indiyə kimi, baş tutmayıb.

Sosial şəbəkələrin hüquqi müstəvidə 
tənzimlənməsi ilə bağlı beynəlxalq təcrübə, 
bir sıra iri, aparıcı dövlətlərin nümunələri, qa-
nunları mövcuddur. Həmin qanunlarda ciddi 
şərtləşdirmələr, sərt mexanizmlər nəzərdə tu-
tulur. Odur ki, həmin təcrübələrdən və qanun-
lardan yararlanmaqla, bizdə də mütləq şəkildə 
savaş meydanına çevrilmiş sosial şəbəkələrin 
hüquqi müstəvidə, qanunvericilik yolu ilə 
tənzimlənməsi lazımdır. Bu, heç də bəzilərinin 
iddia etdiyi kimi, söz və mətbuat azadlığının 
pozulması, məhdudlaşdırılması demək deyil. 
Bu, əslində, anarxiyanın, özbaşınalığın ara-
dan qaldırılmasıdır. Bu baxımdan, inanıram 
və güman edirəm ki, nəhayət, ölkəmizdə də 
tezliklə bu məsələ özünün həllini tapacaq, 
müvafiq qanunvericiliyə dəyişikliklər yolu ilə 
sosial şəbəkələrin tənzimlənməsi məsələsi 
mümkünləşəcək.

Kamilə ƏLİYEVA, 
Milli Məclisin deputatı, Bakı Dövlət 

Universitetinin kafedra müdiri, professor

Sosial şəbəkələrdə ölkəmizə böhtan və iftira 
atanlar ermənilərin sifarişini yerinə yetirirlər

İstəsək də, istəməsək də bu gün sosial şəbəkələr  günümüzün 
reallığına, həyatımızın tərkib hissəsinə, ayrılmaz parçasına 
çevrilib. Əhalinin 80 faizi bu virtual dünyanın “sakini”dir. 
Belə bir məşhur kəlamı xatırlatmaq yerinə düşərdi: “Mən 
siyasətlə maraqlanmırdım, məşğul olmurdum, amma bir də 
gördüm ki, siyasət özü mənimlə maraqlanır, məşğul olur”. 
Bunu, eynilə, sosial şəbəklərə də aid etmək olar. Biz ondan 
qaçmaq istədikcə, o, bizə daha da yaxınlaşır. Sosial şəbəkələrin qanunvericilik yolu ilə 

tənzimlənməsi məsələsi yenidən müzakirə möv-
zusuna və son günlərin aktual məsələlərindən 

birinə çevrilib. Bu da təsadüfi deyil. Çünki həqiqətən 
də, həyatımızın ayrılmaz bir parçasına çevrilmiş 
sosial şəbəkələrin qanunvericilik müstəvisində 
tənzimlənməsi zərurəti yaranıb. Bu zərurət gündən-
günə artmaqdadır. Bir çox üstünlüklərinə və müsbət 
tərəflərinə rəğmən, təəssüf ki, bu gün sosial şəbəkələr, 
digər internet resursları az qala döyüş, savaş poliqonu-
na çevrilib. Ölkəmizdə azad sözə, müstəqil mətbuata, 
insanların öz fikirlərini sərbəst ifadə etmələrinə yaradılan şəraitdən sui-
istifadə edən satqın və xəyanətkarlar internet resurslarından qisas mənbəyi 
kimi istifadə edərək, dövlətimizə, onun başçısına böhtan və iftiralar atmaqla 
anti–Azərbaycan qüvvələrin əlində alətə çevriliblər.

AZƏRBAYCAN RESPUBLİKASI 
NAZİRLƏR KABİNETİNİN QƏRARI

“Vətəndaşların peşə təhsili üzrə 
qeyri-formal və informal təhsil formaları 
vasitəsilə əldə etdikləri bilik, bacarıq, 
səriştə və təcrübənin qiymətləndirilməsi 
və tanınması məqsədilə imtahanın 
keçirilməsi və onlara peşə ixtisasını təsdiq 
edən sənədin verilməsi Qaydası”nın 
təsdiq edilməsi haqqında

“Təhsil haqqında” Azərbaycan Respub-
likasının Qanununda dəyişikliklər edilməsi 
barədə” Azərbaycan Respublikasının 2018-ci 
il 12 iyun tarixli 1189-VQD nömrəli Qanunu-
nun tətbiqi haqqında” Azərbaycan Respubli-
kası Prezidentinin 2018-ci il 5 iyul tarixli 164 
nömrəli Fərmanının 1.1.3-cü yarımbəndinin 
icrasını təmin etmək məqsədilə Azərbaycan 
Respublikasının Nazirlər Kabineti qərara alır:

1. “Vətəndaşların peşə təhsili üzrə qeyri-
formal və informal təhsil formaları vasitəsilə 
əldə etdikləri bilik, bacarıq, səriştə və 
təcrübənin qiymətləndirilməsi və tanınması 
məqsədilə imtahanın keçirilməsi və onlara 
peşə ixtisasını təsdiq edən sənədin verilməsi 
Qaydası” təsdiq edilsin (əlavə olunur).

2. Bu Qərarda dəyişiklik Azərbaycan Res-
publikası Prezidentinin 2002-ci il 24 avqust 
tarixli 772 nömrəli Fərmanı ilə təsdiq edilmiş 
“İcra hakimiyyəti orqanlarının normativ hüqu-
qi aktlarının hazırlanması və qəbul edilməsi 
qaydası haqqında Əsasnamə”nin 2.6-1-ci 
bəndinə uyğun edilə bilər.

Əli ƏSƏDOV 
Azərbaycan Respublikasının Baş Naziri

Azərbaycan Respublikası Nazirlər 
Kabinetinin “Özəlləşdirilən dövlət müəssisə 
və obyektlərinin, habelə hüquqi və fiziki 
şəxslər tərəfindən inşa edilmiş müəssisə və 
obyektlərin yerləşdiyi dövlət torpaq sahələrinin 
normativ qiyməti haqqında Əsasnamənin təsdiq 
edilməsi barədə” 1998-ci il 27 aprel tarixli 93 
nömrəli, “Dövlət və bələdiyyə mülkiyyətində 
olan torpaqların icarə haqqının aşağı həddinin 
müəyyən edilməsi barədə” 2000-ci il 23 dekabr 
tarixli 226 nömrəli, “Dövlət əmlakının (mənzil 
fondundan başqa) icarəyə verilməsi üçün icarə 
haqqının minimum məbləği”nin təsdiq edilməsi 
haqqında” 2007-ci il 29 noyabr tarixli 191 
nömrəli qərarlarında dəyişiklik edilməsi barədə

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq, Azərbaycan Respublikası Nazirlər 
Kabinetinin 2020-ci il 4 aprel tarixli 135s nömrəli 
Sərəncamı ilə təsdiq edilmiş “Koronavirus 
(COVID-19) pandemiyasının və bundan irəli 
gələrək dünya enerji və səhm bazarlarında 
baş verən kəskin dalğalanmaların Azərbaycan 
Respublikasının iqtisadiyyatına, makro-iqtisadi 
sabitliyə, ölkədə məşğulluq məsələlərinə və 
sahibkarlıq subyektlərinə mənfi təsirinin azaldılması 
ilə bağlı bir sıra tədbirlər haqqında” Azərbaycan 
Respublikası Prezidentinin 2020-ci il 19 mart 
tarixli 1950 nömrəli Sərəncamının 10.2-ci bəndinin 
icrası ilə bağlı Tədbirlər Planı”nın 13-cü, 14-cü və 
15-ci hissələrinin icrasını təmin etmək məqsədilə 
Azərbaycan Respublikasının Nazirlər Kabineti 
qərara alır:

1. Azərbaycan Respublikası Nazirlər Kabinetinin 
1998-ci il 27 aprel tarixli 93 nömrəli Qərarı 
(Azərbaycan Respublikasının Qanunvericilik 

Toplusu, 1998, № 4, maddə 301, № 7, maddə 477; 
2000, № 5, maddə 369, № 7, maddə 560; 2008, 
№ 5, maddələr 432, 443, № 10, maddə 937; 2009, 
№ 10, maddə 846; 2011, № 8, maddə 785; 2015, 
№ 11, maddə 1418; 2016, № 10, maddə 1696) 
ilə təsdiq edilmiş “Özəlləşdirilən dövlət müəssisə 
və obyektlərinin, habelə hüquqi və fiziki şəxslər 
tərəfindən inşa edilmiş müəssisə və obyekt-lərin 
yerləşdiyi dövlət torpaq sahələrinin normativ 
qiyməti haqqında Əsasnamə”yə aşağıdakı 
məzmunda 8-1-ci hissə əlavə edilsin:

“8-1. Paylarının (səhmlərinin) nəzarət zərfi 
dövlətə məxsus olan hüquqi şəxslər istisna 
olmaqla, Azərbaycan Respublikasının ərazisində 
koronavirus (COVID-19) pandemiyasının mənfi 
təsir etdiyi sahələr üzrə fəaliyyət göstərən hüquqi 
şəxslərə və fərdi sahibkarlara münasibətdə bu 
Əsasnaməyə uyğun müəyyən edilmiş icarə haqları 
2020-ci il 1 aprel tarixindən 2021-ci il 1 yanvar 
tarixinədək hesablanmır.”.

2. “Dövlət və bələdiyyə mülkiyyətində olan 
torpaqların icarə haqqının aşağı həddinin müəyyən 
edilməsi barədə” Azərbaycan Respublikası 
Nazirlər Kabinetinin 2000-ci il 23 dekabr tarixli 226 
nömrəli Qərarının (Azərbaycan Respublikasının 
Qanunvericilik Toplusu, 2000, № 12, maddə 
877) 1-ci hissəsinə “miqdarında” sözündən 
sonra “(paylarının (səhmlərinin) nəzarət zərfi 
dövlətə məxsus olan hüquqi şəxslər istisna 
olmaqla, Azərbaycan Respublikasının ərazisində 
koronavirus (COVID-19) pandemiyasının mənfi 
təsir etdiyi sahələr üzrə fəaliyyət göstərən 
hüquqi şəxslər və fərdi sahibkarlar (o cümlədən, 
həmin kateqoriyadan olan sənaye məhəllələrinin 
iştirakçıları) üçün icarə haqları 2020-ci il 1 
aprel tarixindən 2021-ci il 1 yanvar tarixinədək 

hesablanmır)” sözləri əlavə edilsin.
3. Azərbaycan Respublikası Nazirlər Kabinetinin 

2007-ci il 29 noyabr tarixli 191 nömrəli Qərarı 
(Azərbaycan Respublikasının Qanunvericilik 
Toplusu, 2007, № 11, maddə 1189; 2008, № 
6, maddə 586, № 10, maddə 937; 2009, № 
10, maddə 846; 2013, № 11, maddə 1461; 
2014, № 10, maddə 1309) ilə təsdiq edilmiş 
“Dövlət əmlakının (mənzil fondundan başqa) 
icarəyə verilməsi üçün icarə haqqının minimum 
məbləği”nin 3-cü hissəsinə “şəxslərin” sözündən 
sonra “(paylarının (səhmlərinin) nəzarət zərfi 
dövlətə məxsus olan hüquqi şəxslər istisna 
olmaqla, Azərbaycan Respublikasının ərazisində 
koronavirus (COVID-19) pandemiyasının mənfi 
təsir etdiyi sahələr üzrə fəaliyyət göstərən 
hüquqi şəxslər və fərdi sahibkarlar (o cümlədən, 
həmin kateqoriyadan olan sənaye məhəllələrinin 
iştirakçıları) üçün icarə haqları 2020-ci il 1 
aprel tarixindən 2021-ci il 1 yanvar tarixinədək 
hesablanmır)” sözləri əlavə edilsin.

4. Azərbaycan Respublikasının İqtisadiyyat 
Nazirliyi:

4.1. Azərbaycan Respublikasının ərazisində 
koronavirus (COVID-19) pandemiyasının mənfi 
təsiri nəticəsində zərər çəkmiş sahibkarlıq 
subyektlərinin (o cümlədən, sənaye məhəllələrinin 
iştirakçılarının) siyahısını müəyyən edərək bu 
Qərarın icrasını təmin etsin;

4.2. bu Qərarın 1-ci, 2-ci və 3-cü hissələri 
ilə edilən güzəşt nəticəsində yaranan fərqin 
dövlət büdcəsində nəzərə alınması üçün zəruri 
məlumatların Azərbaycan Respublikasının Maliyyə 
Nazirliyinə təqdim olunmasını təmin etsin.

Əli ƏSƏDOV 
Azərbaycan Respublikasının Baş Naziri

Qeyd: Qərara edilmiş əlavələrin tam mətni ilə  
www.cabmin.gov.az və www.xalqqazeti.com  saytlarında tanış  ola bilərsiniz.

Baş Nazir Əli Əsədov Livan 
Respublikasına maliyyə yardımının 

göstərilməsi barədə sərəncam imzalayıb
�� Baş Nazir Əli Əsədov Livan Respublikasına maliyyə yardımının 

göstərilməsi barədə sərəncam imzalayıb.

Sərəncama əsasən, baş vermiş faciənin 
nəticələrinin aradan qaldırılması üçün 
Livan Respublikasının humanitar yardıma 
ehtiyacını nəzərə alaraq, həmin ölkəyə 
maliyyə yardımının göstərilməsi məqsədilə 
Azərbaycan Respublikasının 2020-ci ilin 
dövlət büdcəsində nəzərdə tutulmuş ehtiyat 
fondundan Azərbaycan Respublikasının 
Xarici İşlər Nazirliyinə 1000000 (bir milyon) 

ABŞ dollarının manat ekvivalenti məbləğində 
vəsait ayrılacaq.

Azərbaycan Respublikasının Maliyyə Na-
zirliyi bu ayrılan vəsaitin müəyyən olunmuş 
qaydada ödənilməsini təmin etməlidir.

Bu sərəncam imzalandığı gündən 
qüvvəyə minir.

AZƏRTAC

Azərbaycanda koronavirus infeksiyasından daha 
492 nəfər sağalıb, 193 yoluxma faktı qeydə alınıb
Azərbaycan Respublikasında 

koronavirus infeksiyasından daha 492 nəfər 
sağalıb, 193 yoluxma faktı qeydə alınıb.

Nazirlər Kabineti yanında operativ 
qərargahdan AZƏRTAC-a verilən məlumata 
görə, COVID-19 üçün götürülən analiz 
nümunələri müsbət çıxmış 3 nəfər vəfat edib.

Hazırkı dövrədək ölkəmizdə 33 min 103 
nəfərin koronavirus infeksiyasına yoluxması 
faktı müəyyən edilib. Onlardan 28 min 840 nəfər 
müalicə olunaraq sağalıb, 476 nəfər vəfat edib. 
Aktiv xəstə sayı 3787 nəfərdir.

Ötən müddət ərzində 759 min 129 test apa-
rılıb. Bugünkü test sayı isə 7883-dür. 

Türkiyədə virusun suda insandan insana keçməsinin 
qarşısını almaq məqsədilə qadağalar tətbiq olunur

Türkiyəli mütəxəssislərin fikrincə, virusun sudan 
yoluxma riski olduqca azdır. Lakin, çimərliklərdə 
insanlar dənizdən istifadə etməklə yanaşı, eyni 
zamanda sıx toplaşır, yaxın təmasda olurlar. Bu da 
xəstəliyin yayılmasına yol açan əsas səbəblərdən 
biridir. Məhz bu səbəbdən Türkiyədə virusun suda 
insandan insana keçməsinin qarşısının alınması 
məqsədilə bir sıra qadağalar tətbiq olunur. Bu 
qadağalar arasında insanlar arasında dənizdə 
sosial məsafə aralığı bir metr müəyyən edilib, hətta 
bəzi bölgələrdə çimərlik və dənizdə maskadan 
istifadə qaydaları tətbiq olunur.

Hazırda Türkiyənin bəzi bölgələrində virusun 
artması müşahidə olunur. Hətta bəzi yaşayış 
ərazilərində sərt karantin qaydaları yenidən 
qüvvəyə minib. Lakin, bunun yay mövsümü və 
ya çimərliklərin açılması ilə əlaqəsi mütəxəssislər 
tərəfindən araşdırılır.

Xatırladaq ki, dünyada ilk dəfə Türkiyədə su 
və tullantı sularında SARS-CoV2 virusunun olma 

ehtimalı araşdırılıb. Tədqiqatların aparılması üçün 
pilot şəhər seçilən İstanbul daxil olmaqla ölkənin 
81 vilayətində tullantı və palçıq sularında virus 
aşkarlanıb.

Onu da qeyd edək ki, mütəxəssislər aprel ayı 
ilə müqayisədə son nümunələrin alındığı iyunda 
tullantı sularında virusun artdığını müşahidə 
ediblər.

Türkiyənin turistik bölgələri, o cümlədən 
Antalyada da tullantı sularında virusa rast gəlinib. 
Mütəxəssislər sularda tapılan virusun ölü olduğunu 
bildiriblər ki, bu da müsbət haldır.

Hazırda türkiyəli mütəxəssislər tərəfindən 
mümkün risklərə qarşı erkən xəbərdarlıq sisteminin 
hazırlanması işlərinə başlanılıb.

Günel MƏLIKOVA, 
AZƏRTAC-ın xüsusi müxbiri

İstanbul

Dəniz mövsümünün açılması insanlarda 
təbii olaraq çimərliklərin yeni növ 
koronavirusun yayılmasına təsiri barədə bir 
sıra suallar yaradır.

Hicran
Машинописный текст
S.4.




